
Introduction

This toolkit, “Successful Learning Practices for All Children to Thrive,” is a practical resource that 
shows how to create successful learning environments in classrooms, schools, and communities. It 
helps teachers and school leaders build effective learning spaces that improve basic skills, support 
struggling students, and develop children’s social and emotional skills. The toolkit is based on 20 case 
studies from 9 European countries, offering practical strategies that have worked in real schools.

These case studies come from primary and secondary schools across Europe that have  
successfully helped underachieving students and prevented early school leaving. The research was 
conducted in diverse schools across Portugal, Ireland, Finland, Denmark, Spain, Greece, Italy, the 
United Kingdom, and Malta. From these schools, we gathered concrete practices that improve both 
academic learning and social-emotional development.

The toolkit is organised around five key areas of successful learning environments:

Introduzzjoni 

Dan is-sett ta’ għodod, “Prattiċi ta’ Tagħlim b’suċċess biex it-Tfal kollha jirnexxu,” huwa riżorsa 
prattika li turi kif jistgħu jinħolqu ambjenti ta’ tagħlim ta’ suċċess fil-klassijiet, skejjel, u komunitajiet. 
Dan jgħin lill-għalliema u l-Kapijiet tal-iskejjel jibnu spazji ta’ tagħlim effettiv li jappoġġjaw studen-
ti u jwasslu biex l-istudenti li qed ibatu biex jitgħallmu, itejbu l-ħiliet bażiċi tagħhom, u jiżviluppaw  
il-ħiliet soċjali u emozzjonali tat-tfal. Dan is-sett ta’ għodda huwa bbażat fuq għoxrin każ ta’ studju 
minn disa’ pajjiżi Ewropej, li joffri strateġiji prattiċi li ħadmu fi skejjel fil-prattika.

Dawn il-każijiet ta’ studju ġejjin minn Skejjel Primarji u Sekondarji madwar l-Ewropa li għenu 
b’suċċess studenti li ma kellhomx suċċess u ipprevena t-tluq bikri mill-iskola. Ir-riċerka saret fi skejjel 
differenti madwar il-Portugal, l-Irlanda, il-Finlandja, id-Danimarka, Spanja, il-Greċja, l-Italja, ir-Ren-
ju Unit, u Malta. Minn dawn l-iskejjel, ġbarna prattiċi konkreti li jtejbu kemm it-tagħlim akkademiku 
kif ukoll l-iżvilupp soċjo-emozzjonali.

Is-sett ta’ għodda huwa organizzat madwar ħames oqsma ewlenin ta’ ambjenti ta’ tagħlim li huma 
ta’ suċċess:

Pedagoġiji Interazzjoni bejn l-għalliema u l-istudenti Kollaborazzjoni bejn il-ħbieb

Kollaborazzjoni bejn l-iSkola, 
il-Familja u l-Komunità

Saħħa fiżika, mentali u  benesseri 
soċjali u Appoġġ

Filwaqt li kull għodda hija klassifikata f’wieħed minn dawn l-oqsma, ħafna mill-għodod jaħdmu 
f’oqsma differenti. Pereżempju, il-”Gruppi Interattivi” mhux biss jgħinu lill-istudenti jaħdmu flimkien, 
iżda wkoll biex jingħaqdu mal-komunità, jappoġġja l-benesseri tagħhom, kif ukoll itejjeb ir-riżultati 
akkademiċi tagħhom.

Huwa importanti li wieħed jifhem li l-iskejjel l-aktar ta’ suċċess jużaw ħafna għodda flimkien. Fil-
waqt li kull għodda tista’ tgħin meta użata waħedha, l-aħjar riżultati jinkisbu minn ħidma fil-ħames 
oqsma fl-aspetti tal-iskola kollha. Nirrakomandawlkom li tħarsu lejn l-affarijiet tajbin attwali tal-is-
kola tiegħek u l-oqsma fejn hemm bżonn ta’ titjib biex jgħinkom tagħżlu l-aktar għodod utli għas-sit-
wazzjoni tal-iskola tagħkom.

Dan is-sett ta’ għodda huwa disponibbli fuq pjattaforma onlajn f’sebà lingwi: Spanjol, Portugiż, 
Ingliż, Finlandiż, Malti, Grieg u Taljan. L-għodda kollha ġew ippruvati u żviluppati bir-reqqa per-
mezz ta’ ko-kreazzjoni dijaloġiku ma’ kważi elf parteċipant fil-proġett SCIREARLY, inkluż edukaturi 
fl-iskejjel, studenti, familji, u membri tal-komunità.

L-għan tagħna huwa li nagħtu lill-edukaturi u lill-komunitajiet l-għodda li għandhom bżonn biex 
jgħinu lil kull tifel u tifla jirnexxu fl-iskola. Qegħdin naqsmu dawn il-prattiċi ta’ suċċess minn ambjenti 
ta’ tagħlim differenti b’mod aċċessibbli, qed naħdmu biex noħolqu skejjel fejn it-tfal kollha jkunu jist-
għu jirnexxu, irrispettivament mill-isfond tagħhom.

Glossarju

It-taqsima tal-glossarju hija essenzjali f’dan is-sett ta’ għodod għax tipprovdi definizzjonijiet 
ċari ta’ termini u kunċetti ewlenin li tiżgura li dawk kollha li jużawha, inklużi l-għalliema, il-kapijiet 
tal-iskejjel, l-esperti tal-edukazzjoni, dawk li jfasslu l-politika, u l-membri tal-komunità, jistgħu jif-
hmu bis-sħiħ u jimplimentaw b’mod effettiv il-prattiċi ta’ tagħlim b’suċċess. 

Din it-taqsima tgħin biex tnaqqas kwalunkwe nuqqas ta’ ftehim fit-terminoloġija użati u tassigura 
ftehim konsistenti li tagħmilha aktar faċli li jiġu applikati sew dawn l-istrateġiji bbażati fuq l-eviden-
za u hekk iwasslu għal titjieb fir-riżultati edukattivi tal-istudenti.

li jiġi jiżgurat li l-vuċijiet ta’ kulħadd ikunu stmati bl-istess mod, u li kulħadd ikollu l-opportu-
nità biex jikkontribwixxi għad-djalogu. Dan jinkoraġġixxi perspettivi diversi u jiżgura li l-vuċi-
jiet kollha jinstemgħu.

Ir-rikonoxximent tal-valur tal-isfond kulturali u l-esperjenzi tal-istudenti u l-għalliema kollha. 
Dan jgħin biex jinħoloq ambjent ta’ tagħlim aktar inklussiv.

Jassigura li l-interazzjonijiet dijaloġiċi fost l-istudenti, u bejn l-għalliem u l-istudent, u fi ħdan 
il-komunità jippromovu trasformazzjoni  soċjo-kulturali u l-aħjar kundizzjonijiet għat-tagħlim 
u l-iżvilupp.

li jkun hemm ko-kostruzzjoni ta’ tifsira u fehim permezz ta’ djalogi bejn studenti u għalliema. 
Dan il-proċess kollaborattiv jgħin biex japproffondixxi l-komprensjoni u r-ritenzjoni ta’ infor-
mazzjoni.

Tagħlim Dijaloġiku
It-tagħlim Dijaloġiku jenfasizza djalogu u interazzjonijiet ta’ kwatlta’ bħala l-mezz primarju biex 

jintlaħaq ftehim, tagħlim u żvilupp. L’għan tat-tagħlim u l-fehem dijaloġiku huwa li  jinħoloq ambjent 
fejn l-istudenti, l-għalliema u l-membri l-oħra kollha tal-komunità jimpenjaw ruħhom b’mod attiv fi 
djalogu sinifikanti u rispettuż. Dawn huma xi wħud mill-prinċipji ewlenin:

Jibni sens ta’ komunità u appoġġ reċiproku fost l-istudenti u l-għalliema. Dan il-prinċipju 
jrawwem kollaborazzjoni u responsabbiltà kollettiva għat-tagħlim.

Tagħraf l-importanza ta’ relazzjonijiet ta’ kwalità fit-tagħlim. Prattiċi ta’ suċċess joħolqu am-
bjent ta’ appoġġ fejn l-istudenti u l-għalliema jħossuhom siguri, appoġġati u kunfidenti meta 
jesprimu l-emozzjonijiet u l-esperjenzi tagħhom.

Meta persuna titkellem b’lingwa waħda filwaqt li persuna oħra twieġeb b’oħra.

Jassigura rispett u għarfien ta’ differenzi fost l-istudenti u l-għalliema. Id-djalogu għandu 
jiċċelebra d-diversità u jużaha bħala riżorsa għat-tagħlim, jinkoraġġixxi l-ħsieb kritiku u jis-
fida lil kulħadd biex jaħseb fil-fond u jagħrbel suppożizzjonijiet.

Jiżgura li d-djalogu u t-tagħlim huma rilevanti għall-esperjenzi u l-kuntesti tal-ħajja li jgħixu 
l-istudenti u l-għalliema. Dan jagħmel it-tagħlim aktar sinifikanti u applikabbli.

Klassijiet fejn tfal b’lingwa materna oħra jkunu fi klassijiet speċjalizzati fejn jintuża t-‘translan-
guaging’ biex jgħin lit-tfal jitgħallmu l-lingwa tal-pajjiż ospitanti - bil-ħsieb li t-tfal jidħlu 
fis-sistema edukattiva hekk kif jiksbu profiċjenza fil-lingwa tal-pajjiż.

Tagħlim Awtentiku

Klassijiet ta’ Akkoljenza

Dimensjoni Emozzjonali

‘Translanguaging’

L-estensjoni tal-ħin 
tat-tagħlim

Ħarsa ġenerali

L-estensjoni tal-ħin tat-tagħlim hija mfassla biex tkompli t-tagħlim tal-istudenti lil hinn mill-ħinijiet 
formali tal-iskola, u tagħtihom ħin addizzjonali għal attivitajiet edukattivi f’ambjent ta’ appoġġ u 
arrikkiment. Pereżempju, l-estensjoni tal-attivitajiet tal-ħin tat-tagħlim normalment tinkludi vol-
untiera li jipparteċipaw b’mod attiv, li jipprovdu lill-istudenti bl-opportunita’ li jaħdmu ma’ firxa 
usa’ ta’ individwi lil hinn mill-għalliema regolari tagħhom. Billi joffru dan is-saff żejjed ta’ appoġġ, 
l-iskejjel jistgħu jgħinu biex itejbu l-ħiliet bażiċi u trasversali tal-istudenti. Din l-inizjattiva hija ta’ 
benefiċċju speċjalment għal dawk li jistgħu jbatu biex ilaħħqu ma’ ċerti suġġetti, għax tipprovdi 
opportunitajiet estiżi biex ikomplu jitgħallmu.

L-għan tal-estensjoni tal-ħin tat-tagħlim huwa li jipprovdi lill-istudenti appoġġ addizzjonali lil 
hinn mill-iskeda regolari tal-iskola, ta’ spiss f’ambjent aktar personalizzat u ffokat. Pereżempju, billi 
l-librerija tal-iskola tinżamm miftuħa u toffri ambjent sigur u ta’ appoġġ, l-istudenti jistgħu jlestu 
x-xogħol tad-dar, jistudjaw jew jirċievu għajnuna mmirata f’oqsma fejn għandhom bżonn tisħiħ ad-
dizzjonali. Dan l-appoġġ jgħinhom isaħħu l-ħiliet tagħhom f’diversi suġġetti, filwaqt li jtejbu l-kunfi-
denza akkademika tagħhom.

Dawn l-ispazji, mibnija fuq interazzjonijiet ta’ kollaborazzjoni u appoġġ, joħolqu opportunitajiet 
biex l-individwi jiżviluppaw ħiliet personali li jgħinuhom jegħlbu sfidi bħall-esperjenzi ta’ diskrimi-
nazzjoni. Barra minn hekk, dawn l-ambjenti jipprovdu opportunitajiet siewja biex l-istudenti jiżvi-
luppaw ħiliet emozzjonali li huma ta’ benefiċċju kemm fil-ħajja ta’ kuljum kif ukoll fl-ambjent edu-
kattiv.

Programmi ta’ Tagħlim Estiż jgħinu biex titnaqqas il-vulnerabbiltà tal-istudenti, speċjalment 
l-adolexxenti, billi jnaqqsu l-fatturi ta’ riskju fl-ambjent tagħhom u jippromwovu l-iżvilupp ta’ ħiliet 
akkademiċi, personali u soċjali. Dawn il-programmi huma partikolarment ta’ valur għal dawk l-is-
tudenti li jeħtieġu aktar ħin biex jipproċessaw l-informazzjoni, peress li l-iskeda regolari tal-klassi 
mhux dejjem tipprovdi biżżejjed flessibbiltà għal dan. Billi jiġu offruti opportunitajiet ta’ tagħlim es-
tiż, l-istudenti jistgħu jitgħallmu bir-ritmu tagħhom, jespandu l-opportunitajiet edukattivi tagħhom u 
jiksbu progress akkademiku li jista’ ma jkunx possibbli fi ħdan il-ħinijiet standard tal-klassi.

Dan l-approċċ huwa kompletament inklużiv, mingħajr ebda restrizzjoni fuq l-età, il-lingwa jew 
il-postijiet, u jippermetti lill-komunità kollha tipparteċipa. Kulħadd huwa milqugħ—mill-istudenti 
ta’ kull età sal-membri tal-familja, l-għalliema u l-amministraturi tal-iskola. L-appoġġ jista’ jingħa-
ta f’diversi lingwi, biex jiġi żgurat li l-lingwa qatt ma tkun ostaklu għall-istudenti jew għall-familji 
tagħhom.

Il-flessibbiltà tal-programm tippermetti li l-attivitajiet ta’ tagħlim iseħħu f’diversi ambjenti, bħal-li-
breriji, il-klassijiet, jew saħansitra l-bitħa tal-iskola. Billi titrawwem din il-kollaborazzjoni, l-inizjatti-
va ttawwal l-opportunitajiet edukattivi lil hinn mill-ħinijiet tal-iskola, u b’hekk tibbenefika lil kull min 
jieħu sehem.

1
Preparazzjoni:

Biex tibda timplimenta l-ħin estiż tat-tagħlim, ibda billi tidentifika l-ħtiġijiet 
akkademiċi tal-istudenti. Tiżviluppa pjan li jiskeda sessjonijiet ta’ tagħlim  
addizzjonali jew qabel jew wara l-ħin tal-iskola. Tista’ wkoll toffri dan is-
servizz fi tmiem il-ġimgħa jew matul il-perjodi ta’ btala.

Dan il-pjan m’għandux jinvolvi biss l-istaff tal-iskejjel iżda wkoll studenti, 
familji, u membri oħra tal-komunita’ li huma akbar jew li kienu qabel.  
Bl-appoġġ ta’ kulħadd, toħloq skeda flessibbli li tistabbilixxi l-ispazji u  
l-ħinijiet indikati għal sessjonijiet ta’ tagħlim estiż.

2

Passi ta’ implimentazzjoni 

Implimentazzjoni:

Abbażi tal-ħtiġijiet tal-istudenti u d-disponibbilta’ tal-voluntiera, l-ispazji tat-tagħlim 
(bħal librerija) jistgħu jinfetħu regolarment. Dawn is-sessjonijiet tipikament jinkludu 
membri tal-personnel tal-iskola, studenti preċedenti jew anzjani, familji, studenti uni-
versitarji, u voluntiera li jgħinu lill-istudenti fix-xogħol tad-dar, l-istudju, il-qari, u t-titjib 
tal-ħiliet bħall-qari u l-kitba. Jassistu wkoll lill-istudenti b’mistoqsijiet mill-preparazzjoni 
tal-klassi u tal-eżamijiet.

L-istudenti għandhom flessibbilta’ sħiħa fl-għażla jekk jattendux għal dawn is-sess-
jonijiet biex jew joffru għajnuna jew jirċevuha. Matul dawn l-attivitajiet, il-parteċipanti 
jiġu organizzati fi gruppi differenti, li jiżguraw appoġġ imfassal apposta f’suġġetti dif-
ferenti jew żvilupp tal-ħiliet speċifiċi.

3
Monitoraġġ u evalwazzjoni:

Biex tiġi żgurata s-suċċess tal-inizjattiva, huwa importanti li l-impatt tagħha 
jiġi mmonitorjat u evalwat regolarment. Dan jista’ jsir billi wieħed jew aktar 
għalliema, studenti, membri tal-familja, jew membri tal-komunità  
jimmonitorjaw il-progress ta’ kuljum. Pereżempju, kontrolli informali jew  
diskussjonijiet waqt sessjonijiet bħall-librerija bit-tutorat jgħinu biex jiġu  
identifikati ħtiġijiet immedjati u jsiru aġġustamenti malajr.

Minbarra l-monitoraġġ ta’ kuljum, ikun utli li jsiru laqgħat kull xahar, kull tliet 
xhur, jew kull sena biex jiġu riveduti l-progress, jiġu indirizzati l-isfidi, u jiġu 
diskussi modi kif itejbu l-programm għall-futur.

Eżempji u Studji ta’ Każijiet: 

Amira, li normalment tevita li toħroġ quddiem il-bord fil-klassi, dan l-aħħar kellha kisba importan-
ti. Wara li pprattikat eżerċizzju ma’ voluntier fil-librerija, ħassitha kunfidenti fil-fehim tagħha tas-
suġġett. Għall-ewwel darba, talbet lill-għalliem tagħha jekk tistax toħroġ quddiem il-klassi biex 
turi dak li tgħallmet. B’eċċitament u b’kunfidenza ġdida, irnexxielha twettaq il-kompitu b’suċċess u 
ħassitha kburija li setgħet turi l-għarfien tagħha.

L-integrazzjoni tal-programm estiż tal-ħin tat-tagħlim fir-rutina ta’ kuljum tal-iskola. Biex  
tindirizza dan, l-iskola kellha tippjana u taġġusta bir-reqqa kemm il-ħin kif ukoll l-ispazju biex 
tiżgura li dawn is-sessjonijiet ta’ tagħlim addizzjonali jidħlu bla xkiel fl-iskeda eżistenti.  
Il-flessibbilta’ tista’ tkun kruċjali biex dawn is-sessjonijiet ikunu jistgħu jsiru qabel jew wara l-ħin 
regolari tal-iskola, kif ukoll fi tmiem il-ġimgħa jew fil-vaganzi meta jkun meħtieġ.

L-iżgurar ta’ parteċipazzjoni diversa u l-ħolqien ta’ ambjent ta’ appoġġ u inklużiv. Għal dan 
il-għan, l-involviment mhux biss tal-personnel tal-iskola iżda wkoll tal-voluntiera mill-komunita’, 
huwa essenzjali biex titrawwem atmosfera pożittiva u kollaborattiva, li jinħoloq l-esperjenza  
tat-tagħlim għanja u milqugħa għal kulħadd.

Benefiċċji 

Prestazzjoni akkademika: billi jipparteċipaw jew bħala studenti jew voluntiera, l-istudenti jtejbu 
l-għarfien u l-ħiliet tagħhom. Il-ħin estiż tat-tagħlim jippermetti lill-istudenti jsaħħu jew  
japprofondixxu l-fehim tagħhom, u jgħinhom mhux biss jilħqu iżda ħafna drabi jaqbżu l-istandards 
akkademiċi għal-livell tal-grad tagħhom. Din l-istrateġija ma tħallix lill-istudenti jaqgħu lura u  
tappoġġja progress kontinwu fil-mixja tat-tagħlim tagħhom.

Il-benesseri tal-istudenti: minbarra prestazzjoni akkademika mtejba, l-istudenti jibbenefikaw 
minn spinta fil-benesseri ġenerali. Il-parteċipazzjoni f’opportunitajiet ta’ tagħlim estiżi żżid  
il-motivazzjoni, il-kunfidenza personali, u l-istima personali. Billi jesperjenzaw suċċess akkademiku, 
l-istudenti jħossuhom aktar kapaċi u entużjasti biex ikomplu l-istudji tagħhom.

“Fil-bidu ftit kienu l-istudenti li ġew fil-librerija tat-tagħlim, imma mbagħad 
hemmhekk indunaw fejn in-nies lesti biex jgħinu, biex jappoġġjawhom 
bil-‘homework’ jew b’xogħlijiet li kellhom bżonn l-għajnuna biex isolvu jew 
jifhmu. Kienu qed jistaqsu u jesperjenzaw dan l-ispazju bħala xi ħaġa li tagħmel 
ħafna sens” (Għalliem)

Suġġerimenti għas-suċċess

Parteċipazzjoni diversa: 

tinkoraġġixxi firxa wiesgħa ta’ voluntiera biex jipparteċipaw, filwaqt li toffri  
lill-istudenti aċċess għall-persuni b’ħiliet u perspettivi varjati. Dan iżid iċ-ċans ta’ 
suċċess u jiżgura li l-istudenti jirċievu appoġġ li jkun effettiv.

Nuqqas ta’ voluntiera: 

Biex jiġu ngaġġati biżżejjed voluntiera, joffru sigħat flessibbli u jenfasizzaw il-valur ta’ 
involviment komunitarju differenti, bħall-familji, l-alumni, l-istudenti universitarji,  
u l-membri komunitarji.

Involviment attiv tal-istudenti kollha: 

nippromwovu dawn l-ispazji lill-istudenti kollha, mhux biss dawk li jissieltu  
akkademikament. Anki l-istudenti li jeċċellaw fl-istudji tagħhom jistgħu jibbenefikaw 
mit-tisħiħ tal-għarfien tagħhom u l-għajnuna lil oħrajn, il-ħolqien ta’ ambjent ta’ 
tagħlim kollaborattiv.

Nirrikonoxxu l-kontribuzzjonijiet: 

Niżguraw li l-voluntiera kollha jħossuhom apprezzati. Jikkomunikaw b’mod ċar  
is-sinifikat tal-kontribuzzjonijiet tagħhom għas-suċċess tal-inizjattiva, sabiex jifhmu 
l-iskop u l-valur tax-xogħol tagħhom.

Skedar flessibbli: 

Agħmel dawn l-ispazji ta’ tagħlim disponibbli diversi drabi fil-ġimgħa biex  
takkomoda kemm jista’ jkun studenti. Din il-flessibbilta’ tippermetti aċċess aħjar għal 
min għandu bżonn, irrispettivament mill-iskedi personali tiegħu.

Inħeġġu l-parteċipazzjoni: 

Nenfasizzaw li dawn l-ispazji edukattivi huma ta’ benefiċċju għal kulħadd, mhux biss 
għall-istudenti b’diffikultajiet akkademiċi. Enfasizzaw in-natura inklużiva ta’ dawn 
is-sessjonijiet, fejn il-parteċipanti kollha jistgħu jitgħallmu u jikbru.

Riżorsi addizzjonali:

L-impatt tal-estensjoni tal-ħin tat-tagħlim ma’ gruppi vulnerabbli. 
https://www.sciencedirect.com/science/article/pii/S0190740924003815
Impact of the extension of learning time on the learning space
https://www.sciencedirect.com/science/article/pii/S2210656119300248#s0055

Konklużjoni

•	 L-istrateġiji estiżi tal-ħin tat-tagħlim għandhom rwol kruċjali biex jgħinu lill-istudenti 
jtejbu l-prestazzjoni akkademika u l-benesseri ġenerali tagħhom.

•	 Il-ħolqien ta’ dawn l-ispazji jrawwem impenn akbar tal-istudenti, u jgħin biex jiġi żgurat 
li ħadd ma jibqa’ lura.

•	 Il-parteċipazzjoni attiva mill-komunita’ skolastika kollha hija essenzjali fil-ħolqien ta’ 
spazji ta’ tagħlim ta’ kwalita’ għolja li jappoġġjaw kemm l-iżvilupp akkademiku kif ukoll 
dak soċjali.

L-edukaturi huma mħeġġa jadottaw l-Extended Learning time Tool biex jidħlu fil-kuntesti 
speċifiċi tagħhom. Billi jipprovdu appoġġ regolari u mmonitorjat, l-istudenti jirċievu assisten-
za sinifikanti li tagħti spinta lill-iżvilupp tagħhom. L-indirizzar ta’ kwistjonijiet komuni fil-klassi, 
bħall-istudenti li jaqgħu lura jew li juru mġiba ta’ tfixkil, isir aktar faċli meta jingħataw l-oppor-
tunita’ li jirnexxu barra mill-ambjent tradizzjonali tal-klassi.

https://www.sciencedirect.com/science/article/pii/S0190740924003815
https://www.sciencedirect.com/science/article/pii/S2210656119300248#s0055

